#COMUNA DEDURGALI

PROVINTZIA DE NUGORO

DELIBERATZIONE DE SA GIUNTA COMUNALE
N. 22 DE SU29-03-2023

OGETU: Gestione de sas paginas retes sotziales de su situ "Enjoy Durgali" de promotzione
turistica de sa Comuna, periodu abrile-santugaine 2023 e creatzione de un‘archiviu video-
fotograficu de su territoriu. Indiritzos a sos ufitzios.

S'annu duemilaventitre, sa die bintinoe de su mese de martzu a sas oras 12:40, in Durgali e in sa
Domo Comunale, cunvocada a sos sentidos de lege, s'est addobiada sa Giunta Comunale in sas persones de
S0S Sennores:

Testone Angela Sindiga P
Fancello Antonietta Assessore A
Ruiu Gianmaria Assessore P
Mele Sonia Assessore P
Loi Silvia Assessore P
Carotti Bernardino Luigi Assessore P

Est presente a s' addobiu sa sutascrita Vitze Segretaria Comunale, Dut.ra Elena Rita Mereu

SA GIUNTA

Premitidu chi sa Comunicatzione Istitutzionale on-line in sa Publica Amministratzione est semper in
evolutzione, sos sitos web oramai sunt canales de comunicatzione e isportellos virtuales, sas retes sotziales
sunt una ferramenta chi non si nde podet faghere a mancu pro su dialogu e su cunfrontu intre sos tzitadinos
e sa Publica Amministratzione;

Atesu chi est obietivu de custa amministratzione, pro mediu de s'impreu de sas prataformas retes sotziales, de:

- informare e promovere de continu sa comunidade paesana e sos visitadores potentziales in contu de
sos servitzios ofertos dae sa Comuna de Durgali in ambitu turisticu, culturale e sotziale cun
un‘agiornamentu costante a pitzu desos eventos, sas manifestatziones in programma, sa gestione de
s0s sitos archeologicos e culturales e apuntu sos servitzios dispostos;

- contare, tramite sos cuntenutos publicados, sas minudas de sa cultura (materiale e immateriale)
durgalesa, temas particulares (es. a creare rubricas cada mese) o servitzios dispostos;

- a tratare cun sos impitadores de sos canales pro médiu de su dialogu cun sa comunidade, fidada o
potentziale, de a presu o de a tesu;

- creare e manténnere su dialogu cun sa comunidade in sa rete, rispondende in totu e puntuales a sas
dimandas,

- intertzédere a sas contierras e agiornare su publicu de continu;

- creare un'imagine grafica identitaria, cun s'istudiu de un'imagine cummertziale coesa;

- creare un‘archiviu cun imagines, graficas, fotos e materiales audiovisivos produidos in sinu a su
progetu e mirados a sa publicatzione, chi ant a essere de propiedade de sa Comuna de Durgali e chi
los at a podere torrare a impreare semper a fine cummertziale, divulgativu, informativu e de
promotzione.

Cunsideradu chi pro su crompimentu de custos obietivos non bastat a impreare petzi sos canales

ufitziales, retes sotziales e de su situ istitutzionale de sa Comuna;

Cunsideradu duncas de ismanniare s'oferta promotzionale impreende sas paginas de sas retes sotziales

de Instagram e Facebook de su situ “Enjoy Durgali” dende mandadu a sos ufitzios pro s'ammaniu de sos

atos chi serbint pro s'afidamentu de sa gestione de custos dae abrile a santugaine 2023, segundu sos
indiritzos de sa presente delibera, a sugetu cualificadu a livellu artu;

Bidas



- sa deliberatzione Consiliare n 13 de su 12/05/2022, deretu esecutiva, cun sa cale est istadu aprovadu su
DUP de su Comunu de Durgali annu 2022/2024;

- sa deliberatzione Consiliare n 14 de su 12/05/2022, esecutiva dae deretu, cun sa cale est istadu

aprovadu su Bilantzu de Previsione de sa Comuna de Durgali annu 2022/2024;

- sa deliberatzione G.C. numeru 41 de su 19 maju 2022, chi giughet “aprovatzione de su Pranu esecutivu de

gestione periodu 2022/2024”;
Bidu su parre in favore espressadu dae sos Responsabiles de sos Servitzios interessados a sos sentidos de
sart. 49, 1° comma,de su D. Lgvo N. 267 de su 18.08.2000;

Unanime
DELIBERAT

De dare mandadu a sos ufitzios cumpetentes pro s'aprontadura de sos atos netzessarios a s'afidamentu,
a sugetu cualificadu, de sa gestione de sas paginas Retes sotziales de Instagram e Facebook de su situ
Enjoy Durgali dae abrile a santugaine 2023 segundu sos indiritzos mentovados in premissa;
De dare atu chi sunt istados espressados sos parres allegados favorévoles, a sos sentidos de su D. Lgs. n.

267/2000;
De réndere sa presente, cun votatzione a bandas in unanimidade, esecutiva dae deretu a sos sentidos

de s'art.134, 3° comma, de su D. Lgs. n. 267/2000.

Letu, aprovadu e sutascritu.

Sa Sindiga Su Vitze Segretariu
Comunale F.to Dut.ra Angela Testone F.du Dut.ra Elena Rita Merea

ATESTATZIONES E PARRES
(a sos sentidos de s'art. 49 comma 1 de su D.LGS. 267 de su 18.08.2000)

Parrere in ordine a sa Regularidade
técnica
Esitu: SU RESPONSABILE DE SERVITZIU
Data: F.du Dut.ra Elena Rita Merea

Parre in ordine a sa Regularidade
Tecnica
Esitu: Favorevole SU RESPONSABILE DE SERVITZIU
Data: 21-03-2023 F.du Maria Teresa Casula

TZERTIFICADU DE PUBLICATZIONE

S'ATESTAT chi sa presente deliberatzione, publicada in s'albu pretoriu informaticu de custa
Comuna de su 30-03-2023 a su 14-04-2023, est istada trasmitida in copia a sos Cabosgrupu Consiliares (a
s'art. 125, c.1,de su D.Lgs 18/08/2000, n° 267) e at a devénnere esecutiva su 29-03-2023:

Su Vitze Segretariu
Comunale F.to Dott.ssa Elena
Rita Mereu

Sa presente copia est cunforma a s’originale.

Attivita realizzata con il contributo della Regione Sardegna-LR 22/2018, art.10



